
Annotatsiya. Ushbu maqolada tibbiy tajriba natijalaridan olingan ma’lumotlarni 

Pearson (Xi-kvadrat) mezoninidan foydalangan holda tahlili keltirilgan. Bunda immunitet 

tanqisligi bo‘lgan bemorlarda o‘tkazilgan tibbiy ilmiy tajriba natijalari ko‘rib chiqish 

bosqichlari, yechimlar, vazifalari tahliliy bayon etilgan. 

Kalit so‘zlar: Microsoft Excel, PEARSON, Xi-kvadrat, korrelyatsiya, ilmiy, tadqiqot, 

statistik tahlil, avtomatlashtirish. 

 

Hozirgi kunda inson faoliyatining barcha sohalarida turlicha ilmiy 

tadqiqotlar olib borilmoqda. Bu ilmiy izlanishlarning maqsadi tadqiqot 

gipotezasini yoki nazariy natijalarining haqiqiyligini empirik ravishda rad etish 

yoki tasdiqlashdir. Shu maqsadda tajriba (eksperimental) guruhlar nazorat 

guruhi bilan qiyoslaniladi. Agar bu guruhlardagi ko‘rsatkichlar, eksperimentdan 

oldingi tavsiflari bo‘yicha bir xil bo‘lib, tajriba jarayonida qo‘llaniladigin 

ta’sirlar amalga oshirilgandan keyin farqlansa, unda qo‘llaniladigan ta’sirlar 

samarali ta’sir omillari hisoblanadi. 

Ilmiy ishning maqsadi. Pearson mezonidan foydalangan holda ilmiy 

tibbiy tadqiqotlardagi ma’lumotlarni tahlil qilish. 

Materiallar va usullar 

Shunday qilib, statistik farazlarni tekshirish - bu namunani tahlil qilish 

natijasida olingan tahliliy ma’lumotlarga asoslangan bayonotni (gipotezani) 

qabul qilish yoki rad yetish imkoniyati to‘g‘risida qarorni shakllantirish 

jarayoni. Gipotezalarni tekshirish usullari mezon deb ataladi . 

Shuni ta’kidlash kerakki, tahlil jarayonida quyidagi statistik farazlar ilgari 

suriladi: farqlar yo‘qligi gipotezasi ( nol gipotezasi - H0); ahamiyatli farqlar 

gipotezasi (muqobil (alternativ) gipoteza - H1). 

Eksperimental ma’lumotlarni tahlil qilishning odatiy vazifalarini hal qilish 

quyidagi bosqichlarni o‘z ichiga oladi: 1) munosabatlar shkalasi yordamida 

ma’lumotlarni tavsiflash yoki tartib shkalasi; 2) ikki guruh xususiyatlarining mos 

kelishini aniqlash; 3) ikki guruh o‘rtasidagi farqni aniqlash. 

Ma’lumotlarni qayta ishlash usulini tanlash birinchi navbatda tanlangan 

o‘lchov shkalasiga bog‘liq. Shunday qilib, tajriba o‘tkazish uchun siz o‘lchov 

shkalasi turini aniqlashingiz kerak. Nisbat shkalasi har bir ishtirokchining tajriba 

natijalarini tavsiflaydi, tartib shkalasi esa faqat ma’lum guruhlarni tavsiflaydi. 

Ushbu ishda biz Pearson (Xi-kvadrat) mezonini tanlaymiz. O‘zaro 

bog‘liqligi bo‘lgan qiymatlarlar jadvali uchun Xi-kvadrat mezonini ilk bor 1900 

yilda Karl Pirson (1857-1936) taklif qilingan. Ushbu mezondan foydalanib, har 

bir toifaga kiruvchi tanlamaning haqiqiy (tadqiqot natijasida aniqlangan) 

natijalari yoki sifat xususiyatlari o‘rtasidagi farqlarning ahamiyati va agar 0 chi 

farazlar bo‘lsa, o‘rganilayotgan guruhlarda kutilishi mumkin bo‘lgan nazariy 

qiymatlar haqqoniyligi baholanadi. Pearson Xi-kvadrat mezonini qo‘llash uchun 

quyidagi shartlar bajarilishi kerak: 

1. nominal yoki tartibli ma’lumotlar (uzluksiz ma’lumotlardan toifalar 

yaratish mumkin). 

2. kuzatishlarning mustaqilligi (tadqiqot ishtirokchilarini umumiy 

jamlanma orasidan tanlash bir-biridan mustaqil ravishda amalga oshiriladi). 

3. guruhlarning mustaqilligi (usulni "oldin-keyin" tipidagi tadqiqotlar 

uchun ishlatish mumkin emas). 

4. Har qanday katakdagi kuzatuvlarning kutilayotgan (haqiqiy bo‘lmagan) 

soni to‘rtta maydonli jadvallar uchun kamida 5 (yoki 10 ) ta bo‘lishi kerak. 

5. Kuzatuvlar soni 5 dan kam bo‘lgan katakchalarning nisbati ko‘p 

maydonli jadvallar uchun 20% dan oshmasligi kerak. 

6. Xi-kvadrat mezonini hisoblash uchun faqat mutlaq haqiqiy va 

kutilayotgan raqamlardan foydalaniladi (hisoblashda foizlar va ulushlardan 

foydalanilmaydi). 

Tadqiqot natijalari 

Misol sifatida biz immunitet tanqisligi bo‘lgan bemorlarda o‘tkazilgan 

tibbiy ilmiy tajriba natijalaridan foydalanamiz, unda 55 bemor ishtirok etdi: 30 

nafari nazorat guruhida (M = 30) va 25 nafari kuzatuv (eksperiment) guruhida 

(N=25). Tajribalar uchun L = 3 tartib gradatsiyalari shkala ishlatildi. Tahlil 1-

jadvalda keltirilgan ma’lumotlar asosida olib borildi. 

1-jadval 

Tajribadan oldin va undan keyin nazorat va eksperimental 

guruhlardagi ishtirokchilarning immun ko‘rsatkichlarining natijalari 

 

 

Immun 

faolligi 

Tajribadan oldin Tajribadan keyin 

Nazorat guruhi 

(M=30) 

Tajriba guruh 

(N) 

Nazorat guruhi 

(M) 

Tajriba guruh 

(N) 

Past 9 7 12 2 

O‘rtacha 14 12 10 13 

Yuqori 7 6 8 10 

 

Empirik (kuzatilgan) Xi-kvadrat quyidagi formula yordamida hisoblanadi: 

 
Bu yerda: 

 

N - tajriba guruhidagilar hajmi; M – nazorat guruhidagilar hajmi; i – 

ko‘rsatkichlar qiymati: i = 1, 2, …, L; 𝑛𝑖 – ko‘rsatkichning i - chi qiymatni 

olgan tajriba guruhi a’zolari soni; 𝑚𝑖 – ko‘rsatkichning i - chi qiymatni olgan 

nazorat guruhi a’zolari soni [2]. 

 Empirik qiymatlarni olishni avtomatlashtirish uchun Microsoft Excel 

dasturidan foydalanamiz. Natijada, x2
emp = 7,36. 

Keyingi ishimiz, olingan qiymatni 2-jadvalda keltirilgan kritik qiymatlar 

bilan taqqoslaymiz: 

Jadval 2 

x2 Uchun α = 0,05 ahamiyatidagi kritik qiymatlar darajasi 

L - 1 1 2 3 4 5 6 7 8 9 

X2 
0,05 

3

.84 

5

.99 

7

.82 

9

.49 

1

1.07 

1

2.59 

1

4.07 

1

5.52 

1

6.92 

Xi-kvadrat empirik = 5,99. Demak, x2
emp = 7,36 > 5,99 = X2 

0,05 ekanligi uchun 

muqobil (alternativ gipoteza) farazni qabul qilamiz. 

Tajriba va nazorat guruhlarining qiyosidagi ayrim ko‘rsatkichlaridagi 

farqlar o‘tkizilgan tajriba tufayli yuzaga kelgan deya xulosaga kelishimiz 

mumkin. 

Xulosa. Shunday qilib, turli xil ilmiy tajribalar, masalan, tibbiy tajribalar 

ma’lumotlarini tahlil qilishning odatiy vazifasini hal qilish quyidagi bosqichlardan 

iborat: 1) tanlangan o‘lchov shkalasi yordamida ma’lumotlarni tavsiflash; 2) ikki 

guruh xususiyatlarining mos kelishini tekshirish; 3) ikki guruh o‘rtasidagi farqlarni 

aniqlash. Maqolada tibbiy ko‘rsatkichlar misolida Pearson mezonidan foydalangan 

holda ilmiy tajriba natijalarini tahlil qilish misoli keltirilgan. 

